
tarmoqlarining matematik va dasturiy ta’minoti

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar

muhofazalovchi qurilish tizimlari

08.00.01 – Iqtisodiyot nazariyasi
08.00.02 – Makroiqtisodiyot

08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

AKSIZ SOLINISHNING 
IJTIMOIY-IQTISODIY TA’SIRI

Abdulxayeva Shaxnoza Muxammadiyevna
DTPI v.b.dotsenti

E-mail: shaxnozaabdulxayeva@gmail.com 

Annotatsiya. Aksiz soligʻi boshga davlarlar singari Oʻzbekiston Respublikasida ham soliq tizimining eng muhim soliq 
turlaridan biridir. Ushbu maqolada aksiz soligʻining O‘zbekiston Respublikasining ijtimoiy-iqtisodiy rivojlanishiga ta’siri 
yoritishgan. Aksiz solig‘i iste’molning salbiy oqibatlarini bartaraf etadi. Aksiz soligʻini soliq siyosatining fiskal va tartibga 
solish vositasi sifatida qoʻllashda muamojlar mavjud boʻlib, ushbu muammolarini bartaraf etish iqtisodiy vaziyatni 
yaxshilanishiga ijobiy taʻsir koʻrsatadi. 

Kalit soʻzlar: aksiz, soliq, davlat budjeti, tovar, mahsulot, import, eksport,soliq kodeksi.

Abstract. Excise tax is one of the most important types of taxes in the tax system of the Republic of Uzbekistan, as well 
as in other countries. This article discusses the impact of excise tax on the socio-economic development of the Republic 
of Uzbekistan. Excise tax eliminates the negative consequences of consumption. There are problems in using excise tax 
as a fiscal and regulatory tool of tax policy, and eliminating these problems will have a positive impact on improving the 
economic situation.

Key words: excise, tax, state budget, goods, products, import, export, tax code.

Аннотация. Акцизный налог является одним из важнейших видов налогов в налоговой системе Республики 
Узбекистан, как и в других странах. В данной статье рассматривается влияние акцизного налога на социально-
экономическое развитие Республики Узбекистан. Акцизный налог устраняет негативные последствия потребления. 
Существуют проблемы в использовании акцизного налога как фискально-регуляторного инструмента налоговой 
политики, и устранение этих проблем окажет положительное влияние на улучшение экономической ситуации.

Ключевые слова: акцизный налог, государственный бюджет, товары, продукция, импорт, экспорт, налоговый 
кодекс.

K I R I S H
Ma’lumki, aksiz solig‘i milliy soliq tizimida byudjet daromadlarini shakllantirishda ko‘p asrlik rivojlanish 

tarixiga ega. Aksiz solig‘i boshqa davlatlarda bo‘lgani kabi O‘zbekiston Respublikasida ham soliq-byudjet 
daromadlarini oshiruvchi hamda tartibga soluvchi vazifalarni bajaradi. Aksiz solig‘ining qadim zamonlardan 
boshlab bugungi kungacha keng qo‘llanilishining asosiy sabablaridan biri uning fiskal xususiyatlari bilan bir 
qatorda undirish tezligining yuqoriligidir.

Aksiz solig‘i – ayrim turdagi tovarlarning chakana narxiga qo‘shimcha to‘lov sifatida kiritiladigan bilvosita 
soliq turidir. U davlat daromadlari manbai sifatida davlat byudjetining shakllanishida muhim rol o‘ynaydi. 
Hozirgi vaqtda aksiz solig‘i barcha mamlakatlarda moliyaviy resurslarni shakllantirish, shuningdek bozordagi 
nosozliklarni bartaraf etishdagi ta’siri tufayli keng qo‘llaniladi. Aksiz solig‘ining davlat byudjetiga tez tushishi 
xarajatlarni qisqa muddatda moliyalashtirish imkonini beradi.

Aksiz solig‘i fiskal barqarorlikka erishishda muhim vosita hisoblanadi. Aksizlar moliya va soliq tizimining 
samarali tartibga soluvchi elementi sifatida byudjet daromadlari va davlat boshqaruvi mexanizmining muhim 
tarkibiy qismi hisoblanadi.

Moliyaviy funksiya aksiz solig‘ining asosiy va eng muhim funksiyalaridan biri bo‘lib, u mamlakat byudjetini 
shakllantirish uchun yetarli va barqaror daromad oqimini ta’minlashga xizmat qiladi. Shuningdek, yig‘imlarning 
ko‘payishi davlat byudjeti daromadlarining ortishiga imkon yaratadi. Shu sababli aksiz solig‘i davlatni moliyaviy 
jihatdan ta’minlashga qaratilgan yirik va barqaror daromad manbai hisoblanadi.

M A V Z U G A  O I D  A D A B I Y O T L A R  S H A R H I
Soliq ma’murchiligi masalalari bir qator olimlar, jumladan MDH davlatlari iqtisodchi olimlari Y. Golik, L. 

V. Borovko, A. Kamalyan, V. Panskov, A. Paskachev, V. Pushkaryova, A. Sokolov va boshqalarning ilmiy 
tadqiqotlarida keng yoritilgan. Ushbu mualliflar o‘z tadqiqotlarida soliqlarning shakllanish tarixi, ularning iqtisodiy 
mohiyati hamda bilvosita soliqlarning, xususan aksiz solig‘ining nazariy va amaliy muammolarini chuqur tahlil 
qilganlar.

Mahalliy iqtisodchi olim N. Haydarov aksiz solig‘ining xususiyatlarini quyidagicha izohlaydi: “Aksizlarni 
ko‘p hollarda xarajat solig‘i deb atashadi. Buning ma’nosi shundaki, fuqaro qanchalik ko‘p aksiz osti tovarlarini 
iste’mol qilsa yoki xarid qilsa, u shunchalik ko‘p aksiz solig‘i to‘lovchi hisoblanadi”. Ushbu yondashuv aksiz 
solig‘ining iste’molga bevosita bog‘liqligini ochib beradi.

Iqtisodiy adabiyotlarda A. A. Karimov tomonidan aksiz solig‘i quyidagicha ta’riflangan: “Aksiz solig‘i 
sof daromad narxida va QQSga tortiladigan bazada hisobga olinadigan, bilvosita soliq sifatida byudjetga 
to‘lanadigan soliqdir”. Bu ta’rif aksiz solig‘ining bilvosita soliq sifatidagi o‘rnini va uning narx shakllanishiga 
ta’sirini ilmiy jihatdan asoslaydi.

Shuningdek, MDH davlatlari iqtisodchi olimi E. N. Golik aksiz solig‘ining mohiyatini quyidagicha izohlaydi: 
“Aksiz solig‘i to‘lanadigan tovarlarning salbiy foydalilik darajasi va qimmatligi foydalilik hamda qiymat o‘rtasidagi 
ichki qarama-qarshiliklar birligini belgilaydi”. Muallifning fikricha, aksiz solig‘i salbiy ijtimoiy ta’sir ko‘rsatadigan 
tovarlarni iste’mol qilishni cheklashga qaratilgan bo‘lib, u mazkur mahsulotlardan kelib chiqadigan salbiy 
oqibatlarni qisman bartaraf etish vazifasini bajaradi.

T A D Q I Q O T  M E T O D O L O G I YA S I
Mazkur tadqiqotda aksiz solig‘ining iqtisodiy mohiyati, fiskal va tartibga soluvchi funksiyalari hamda uning 

davlat moliyaviy siyosatidagi o‘rni ilmiy jihatdan tahlil qilindi. Tadqiqot jarayonida rasmiy-statistik ma’lumotlar, 
normativ-huquqiy hujjatlar va yetakchi iqtisodchi olimlarning ilmiy ishlari asos qilib olindi.

Tadqiqotda tizimli tahlil, taqqoslash, mantiqiy umumlashtirish, induksiya va deduksiya usullaridan 
foydalanildi. Xususan, aksiz solig‘ining rasmiy va haqiqiy to‘lovchilari o‘rtasidagi farq, uning QQS bilan o‘zaro 
bog‘liqligi hamda narx mexanizmidagi roli chuqur o‘rganildi.

Shuningdek, aksiz solig‘ini joriy etish orqali yuqori rentabelli va barqaror talabga ega bo‘lgan tovarlardan 
olinadigan ortiqcha foydaning bir qismini davlat byudjetiga jalb etish mexanizmi tahlil qilindi. Bu yondashuv 
aksiz solig‘ining fiskal ahamiyatini aniqlash va uning moliyaviy siyosatdagi rolini baholash imkonini berdi.

T A H L I L  V A  N A T I J A L A R
Aksiz solig‘ini ijtimoiy tartibga solish nuqtai nazaridan ko‘rib chiqadigan bo‘lsak, uning iqtisodiy ahamiyati 

shundan iboratki, u aksiz to‘lanadigan tovarlarga bo‘lgan talab va taklifni tartibga solish bilan birga, mazkur 
tovarlarni olib kirishga cheklovlar o‘rnatish imkonini beradi. Aksiz solig‘i stavkalarining yuqoriligi tovarlarni 
iste’mol qilish darajasiga bevosita ta’sir ko‘rsatish imkonini yaratadi.

Masalan, alkogol mahsulotlariga nisbatan belgilangan yuqori aksiz stavkalari ularning iste’mol darajasini 
pasaytirishga xizmat qilishi mumkin. Shu bilan birga, ta’kidlash joizki, aksiz solig‘i qo‘shilgan qiymat solig‘idan 
farqli o‘laroq, qo‘llanish doirasi cheklangan bo‘lib, faqat tovarlarning ayrim turlariga nisbatan tatbiq etiladi.



M U H A N D I S L I K  VA  I Q T I S O D I Y O T

777

2025-yil, dekabr.  № 12-son

1-jadval. O‘zbekiston Respublikasida ayrim tovarlar va xizmatlar import va eksport tarkibining tahlili (%da)

№ Tovar(xizmat)ngig nomi Import
Eksport 2017 2018 2019 2020 2021 2022 2023

1 Sanoat tovarlari
Import 17,4 17,8 17,1 16,9 18,5 18,7 16,6
Eksport 17,6 17,2 15,8 19,2 26,0 22,7 16,6

2 Oziq-ovqat mahsulotlari va 
tirik hayvonlar

Import 7,8 6,8 6,6 8,8 9,8 11,0 9,2
Eksport 6,5 7,4 8,2 8,8 8,2 8,5 7,3

3 Xizmatlar
Import 14,8 11,0 10,0 5,8 6,9 8,3 6,7
Eksport 17,9 21,9 19,7 13,3 15,5 20,8 21,2

4
Kimyoviy vositalar va 
boshqa shunga o‘xshash 
mahsulotlar

Import 12,7 10,9 11,1 13,6 14,3 13,8 12,7

Eksport 6,9 6,1 4,8 5,4 6,8 6,7 5,4

5 Mashina va transport 
asbob uskunalari.

Import 33,8 39,5 39,4 37,6 32,4 31,5 39,2
Eksport 2,8 1,5 2,4 2,9 1,2 5,0 5,3

6
Mineral yoqilg‘i yog‘lash 
moylari va shunga 
o‘xshash material

Import 5,6 4,5 3,9 5,2 6,1 5,8 6,9

Eksport 12,8 19,1 14,5 4,4 5,5 6,3 3,9

7 Nooziq ovqat xomashyo
Import 2,4 4,1 4,2 4,1 4,5 4,2 3,0
Eksport 5,0 3,1 3,4 3,0 3,1 2,0 1,3

8 Turli xil tayyor buyumlar
Import 4,1 4,0 6,2 6,2 5,4 4,7 3,9
Eksport 2,5 2,4 2,5 4,1 4,7 5,3 4,9

9 Hayvonlar va o‘simlik 
yog‘lari va mumlar

Import 1,2 1,1 1,2 1,4 1,6 1,3 1,1
Eksport 0,0 0,0 0,1 0,2 0,0 0,1 0,1

10 Ichimliklar va tamaki
Import 0,3 0,1 0,2 0,2 0,4 0,5 0,5
Eksport 0,2 0,2 0,2 0,2 0,2 0,6 0,5

11 Boshqa tovarlar
Import 0,0 0,1 0,2 0,2 0,1 0,2 0,2
Eksport 26,0 21,0 28,5 38,5 25,8 21,4 33,3

Jami
Import 100 100 100 100 100 100 100
Eksport 100 100 100 100 100 100 100

1-jadvalda keltirilgan O‘zbekiston Respublikasining import va eksport tarkibi tahlili natijalari shuni 
ko‘rsatadiki, 2023-yilda sanoat tovarlari importi va eksportining ulushi 16,6 foizni tashkil etgan. Mazkur davrda 
import hajmi 2,1 foizga, eksport hajmi esa 6,1 foizga kamaygan.

Ichimliklar va tamaki mahsulotlari importi 2022-2023-yillarda 0,5 foizni tashkil etib, o‘tgan yilga nisbatan 
o‘zgarish kuzatilmagan. Ichimliklar va tamaki mahsulotlari eksporti esa 2023-yilda 2022-yilga nisbatan 0,5 
foizga kamaygan.

Mahalliy va import qilinadigan tovarlar ishlar va xizmatlar hajmiga bevosita ta’sir ko‘rsatmaydi. Qo‘shilgan 
qiymat solig‘i (QQS) tovar ishlab chiqarish va muomalasining barcha bosqichlarida vujudga keladigan bo‘lsa, 
aksiz solig‘i faqat ishlab chiqarish sohasida undiriladi.

O‘zbekiston Respublikasining Soliq kodeksiga muvofiq, O‘zbekiston Respublikasi hududida aksiz solig‘i 
solinadigan tovarlarni ishlab chiqaruvchilar, tabiiy gazni iste’molchilarga realizatsiya qiluvchilar, benzin, dizel 
va gaz yoqilg‘isini yakuniy iste’molchilarga realizatsiya qiluvchilar, oddiy shirkat shartnomasi doirasida aksiz 
solig‘i solinadigan tovarlarni ishlab chiqarish bilan bog‘liq faoliyatni amalga oshiruvchi shaxslar, aksiz solig‘i 
solinadigan tovarlarni O‘zbekiston Respublikasi bojxona hududi orqali olib o‘tuvchi shaxslar, shuningdek 
O‘zbekiston Respublikasida doimiy muassasa orqali faoliyat yurituvchi va aksiz solig‘i solinadigan tovarlarni 
ishlab chiqaruvchi yoki ushbu tovarlarni olib kiruvchi chet el yuridik shaxslari aksiz solig‘i to‘lovchilari hisoblanadi.

Soliq bazasi belgilangan soliq stavkalariga qarab aksiz solig‘i solinadigan har bir tovar turi bo‘yicha alohida 
aniqlanadi. Agar aksiz solig‘i solinadigan tovarlarga nisbatan soliq stavkalari qat’iy summada belgilangan 
bo‘lsa, soliq bazasi ushbu tovarlarning naturada ifodalangan hajmidan kelib chiqqan holda aniqlanadi.

Agar ishlab chiqarilayotgan aksiz solig‘i solinadigan tovarlarga soliq stavkalari foizlarda, ya’ni advalor 
usulda belgilangan bo‘lsa, u holda soliq bazasi realizatsiya qilingan aksiz to‘lanadigan tovarlarning qiymati 
asosida aniqlanadi, biroq ushbu qiymat ularning haqiqiy tannarxidan past bo‘lmasligi lozim.

Aksiz solig‘i solinadigan tovarlarni mamlakat hududiga olib kirishda importni amalga oshiruvchi tashkilotlar 
va yakka tartibdagi tadbirkorlar aksiz solig‘i to‘lovchilari hisoblanadi. Aksiz solig‘i bojxona rasmiylashtiruvi 
jarayonida import bojxona boji va qo‘shilgan qiymat solig‘i bilan birga to‘lanadi. Alkogol va tamaki mahsulotlari 
kabi import qilinadigan ayrim tovar turlariga mahalliy mahsulotlarga nisbatan yuqoriroq aksiz solig‘i stavkalari 
qo‘llanilishi mumkin.

2-jadval. 2019-2024-yillarda neft mahsulotlari uchun soliq stavkalari tahlili

T/R
Tovarlar 

(xizmatlar) 
nomi

Yillar

2019 2020

2021
01.01.21
01.02.21 

dan

2022
01.01.22 
01.07.23 

dan

2023 
01.01.23 

dan 
01.02.23 

dan

2024 
01.01.24 

01.02.24 dan

1 Ai-80
200000 
so‘m/ 
tonna

200000 so‘m/ tonna

200 000 
so‘m/tonna 

240000 
so‘m/tonna

240000 
so‘m/t 

275000 
so‘m/t

275 000 
so‘m/tonna 

303000 
so‘m/tonna

303000 
so‘m /tonna, 

.340000 so‘m/
tonna

2 Ai-90 va 
undan yuqori

250000 
so‘m/tonn 250000 so‘m/ tonna

250000 
so‘m/tona 
275000 

so‘m/tona

275000 
so‘m/tonna

275000 
so‘m/tonna 

303000 
so‘m/tonna

303000 so‘m/
tonna

3
aviakerosin 
(sintetikdan 
tashqari)

180 000 
so‘m/ 
tonna

180000 so‘m/ tonna

180000 
so‘m/tonna 

200000 
so‘m/t

200000 
so‘m/t 

220000 
so‘m/t

220000 
so‘m/tonna 

242000 
so‘m/tonna

242000 
so‘m/tonna, 

271000 so‘m/
tonna

4
dizel yoqilg‘isi 
(sintetikdan 
tashqari)

200 000 
so‘m/ 
tonna

200000 so‘m/ tonna

200000 
so‘m/t, 
240000 
so‘m/t.

240000 
so‘m/t, 
264000 
so‘m/t.

264000 
so‘m/tonna 

291000 
so‘m/tonna

291000 
so‘m/tonna, 

326000 so‘m/
tonna

5

EKO dizel 
yoqilg‘isi 
(sintetikdan 
tashqari)

180 000 
so‘m/ 
tonna

180000 so‘m/ tonna

189000 
so‘m/t, 
216000 
so‘m/t.

116000 
so‘m/t, 
237600 
so‘m/t.

237600 
so‘m/tonna 

262000 
so‘m/tonna

262000 
so‘m/tonna, 

293000 so‘m/
tonna

6 Polietilen 
granulalar 30% 30% 20% 10% 10% 10%

7

Tabiiy gaz, 
shu jumladan 
eksport 
mustasno

20% 20% 20% 20% 20% 20%

8

Yakuniy 
iste’mol-chiga 
sotiladi-
gan:Benzin

1 litr285 
so‘m

378480 
so‘m 1 
tonna

1 litr285so‘m/1tonna 
378 480 so‘m

285 so‘m 1 
litr,378480 

1t, 350 so‘m 
1 litr, 465530 

1 t

350 so‘m 1 
litr, 465530 
1, 385 so‘m 
1 litr,512000 

1 t

385 so‘m1 
litr,512000 
1 t,4251 

litr,565000 1 
tona

425 so‘m1 
litr,565000 

1 tonna,476 
so‘m 1 

litr,633000 1 
tonna.

9 Siqilgan gaz 435 so‘m 1 
kub. metr 435 so‘m 1 kub. metr

435 so‘m 1 
kub. metr,
500 so‘m1 
kub metr

500 so‘m 1 
kub. metr,
550 so‘m1 
kub metr

550 so‘m 1 
kub. metr,
605 so‘m1 
kub metr

605 so‘m 1 
kub. metr,
678 so‘m1 
kub metr

2-jadvalda 2019-2024-yillarda neft mahsulotlari bo‘yicha aksiz solig‘i stavkalari tahlili keltirilgan. Jadval 
ma’lumotlaridan ko‘rinib turibdiki, 2019-2024-yillar davomida neft mahsulotlariga nisbatan belgilangan aksiz 
solig‘i stavkalari bir necha bor o‘zgarib kelgan.

Xususan, 2021-2024-yillar davomida aksiz solig‘i stavkalari yiliga ikki martadan o‘zgartirilgan. Jumladan, 
AI-80 markali benzin uchun aksiz solig‘i stavkasi 2021-yil 1-yanvardan 1 tonna uchun 200 000 so‘m etib 
belgilangan bo‘lsa, 2021-yil 1-fevraldan 240 000 so‘mga, 2022-yil 1-iyuldan 275 000 so‘mga hamda 2023-yil 
1-fevraldan 303 000 so‘mga oshirilgan.

Polietilen granulalariga nisbatan aksiz solig‘i stavkasi 2019-2020-yillarda 30 foizni tashkil etgan bo‘lsa, 
2022-yilda 20 foizga tushirilgan va 2022-yildan boshlab 10 foiz etib belgilangan.

Tabiiy gaz bo‘yicha aksiz solig‘i stavkalari esa 2019-2024-yillar davomida 20 foiz darajasida saqlanib 
qolgan bo‘lib, mazkur davrda ushbu ko‘rsatkich bo‘yicha o‘zgarishlar kuzatilmagan.

3-jadval. 2019-2024-yillar ayrim tovarlar va xizmatlar uchun aksiz solig‘i stavkalari

T/R Tovarlar (xizmatlar) nomi

yillar

2019 2020

2021
01.01.22 
01.02.22

01.10.22 dan

2022

2023  
01.01.23 

dan 
01.02.23 

dan

2024
01.01.24dan 
01.02.24dan

1 Mobil aloqa xizmatlari 20% 20% 15% 15% 10% 10%

2
Xushbo‘ylashtiruvchi 
yoki rang beruvchi 
qo‘shimchalarsiz oq shakar

- - 20% 20% 20% 20%

3 Zargarlik buyumlari 25% 25% - - - -

4 Kumushdan ishlangan 
oshxona anjomlari 11% 11% - - - -

5

Tarkibida shakar 5 moddalar 
bo‘lgan, gazlangan 
hamda iste’mol qadog‘iga 
qadoqlangan ichimliklar

- - - - 1 litr
500 so‘m

1 litr
500 so‘m

6 Energetik va tetiklashtiruvchi 
ichimliklar - - - - - 1 litr

2000 so‘m

3-jadvalda 2019-2024-yillarda ayrim tovarlar va xizmatlar bo‘yicha aksiz solig‘i stavkalari tahlili keltirilgan. 
Ma’lumotlardan ko‘rinib turibdiki, 2019-2020-yillarda mobil aloqa xizmatlari uchun aksiz solig‘i stavkasi 20 foizni 
tashkil etgan bo‘lsa, 2021-2022-yillarda 15 foizga, 2023-yildan boshlab esa 10 foizga pasaytirilgan.

Xushbo‘ylashtiruvchi yoki rang beruvchi qo‘shimchalarsiz oq shakarga nisbatan aksiz solig‘i stavkasi 
2021-yildan boshlab 20 foiz etib belgilangan bo‘lib, hozirgi kunga qadar o‘zgarishsiz saqlanib kelmoqda.

2023-yildan boshlab tarkibida shakar bo‘lgan, gazlangan hamda iste’mol qadog‘iga qadoqlangan ichimliklar 
uchun 1 litri hisobidan 500 so‘m miqdorida aksiz solig‘i joriy etildi. Shuningdek, energetik va tetiklashtiruvchi 
ichimliklarga nisbatan ham 2023-yildan boshlab 1 litri uchun 2 000 so‘m miqdorida aksiz solig‘i joriy qilindi. 
Tarkibida shakar mavjud bo‘lgan meva sharbatlari, kvas, kompot va gazlangan shirin ichimliklarga aksiz solig‘ini 
joriy etish aholi salomatligiga ijobiy ta’sir ko‘rsatib, qandli diabet kabi kasalliklar tarqalishini cheklashga xizmat 
qiladi.

Jahon sog‘liqni saqlash tashkiloti tavsiyalari hamda xorijiy amaliyot tahlili natijalaridan kelib chiqib, quyidagi 
takliflarni bildirish maqsadga muvofiq hisoblanadi:

Birinchidan, filtrli va filtrsiz sigaretalar import qilinganda 1 000 dona uchun 340 000 so‘m, mamlakat 
ichida ishlab chiqarilganda esa 1 000 dona uchun 300 700 so‘m miqdorida aksiz solig‘i stavkasini belgilash, 
shuningdek 1 dona sigara uchun 20 000 so‘m miqdorida aksiz solig‘ini joriy etish taklif etiladi.

Ikkinchidan, aroq, konyak va tarkibida spirt miqdori yuqori bo‘lgan boshqa alkogol mahsulotlari (viski, 
jin, tekila, likyor, rom, brendi va boshqalar) bo‘yicha aksiz solig‘i stavkalarini qayta ko‘rib chiqish taklif etiladi. 
Jumladan, mahalliy mahsulotlar uchun aksiz solig‘i stavkasini 10 foizga indeksatsiya qilib, tarkibidagi 1 litr sof 
spirt uchun 44 000 so‘m miqdorida belgilash; import mahsulotlari uchun esa aksiz solig‘i stavkasini 25 foizga 
kamaytirib, 76 000 so‘m (amaldagi 101,5 ming so‘m o‘rniga) etib belgilash maqsadga muvofiqdir.

X U L O S A  V A  T A K L I F L A R
1.	 Aksiz solig‘i davlat byudjetining barqaror daromad manbai hisoblanib, ijtimoiy soha, infratuzilma va 

davlat dasturlarini moliyalashtirishga yo‘naltiriladi. Shuningdek, aksiz solig‘i iste’mol hajmini tartibga solish 
vositasi sifatida ham muhim ahamiyatga ega.

2.	 Aksiz solig‘ining ijtimoiy ta’sirlari quyidagilarda namoyon bo‘ladi: Birinchidan, tamaki va alkogol 
mahsulotlariga yuqori aksiz solig‘i stavkalarining joriy etilishi aholi sog‘lig‘ini muhofaza qilishga xizmat qiladi. 
Ikkinchidan, narxlarning oshishi orqali zararli mahsulotlarni iste’mol qilish hajmi qisqaradi. Uchinchidan, aksiz 

solig‘idan tushadigan mablag‘lar tibbiyot, ijtimoiy himoya va boshqa ijtimoiy dasturlarni moliyalashtirishga 
yo‘naltiriladi.

JSSTning “Global report on the use of sugar-sweetened beverage taxes” (2023) hisobotiga ko‘ra, 
gazlangan shakarli ichimliklarga aksiz solig‘ini qo‘llayotgan mamlakatlarning qariyb 74 foizida yagona soliq 
stavkasi amalda qo‘llaniladi. Xorvatiya, Malayziya, Meksika, Niderlandiya, Saudiya Arabistoni, Turkiya va 
Birlashgan Arab Amirliklarida shirinlashtiruvchi moddalar qo‘shilgan sharbatlarga aksiz solig‘i joriy etilgan.

Bugungi kunda 75 ta mamlakatda, jumladan Polsha, Portugaliya, Qatar, Rossiya Federatsiyasi, Saudiya 
Arabistoni va Tojikistonda shirin ichimliklar ishlab chiqarishda foydalaniladigan maxsus konsentratlar ham aksiz 
solig‘iga tortiladi.

Ilmiy izlanishlar va tahlillar natijalariga ko‘ra xulosa qilib aytganda, mazkur chora-tadbirlar, bir tomondan, 
aholining sog‘lig‘iga yetkaziladigan salbiy ta’sirlarni kamaytirishga xizmat qilsa, ikkinchi tomondan, davlat 
byudjeti daromadlarining oshishiga ijobiy ta’sir ko‘rsatadi.

